
夜聽笳賦

作者：夏侯湛　西晉

本作品收錄於《夏侯常侍集》

版本信息

越鳥戀乎南枝，塞馬懷夫朔風。惟人情之有思，乃否滯而發中。南閭兮拊掌，北閱兮鳴

笳。鳴笳兮協節，分唱兮相和。相和兮諧慘，激暢兮清哀。奏烽燧之初驚，展從由之歎

乖。伸棄兮更纏，遷調兮故顏。披涼州之妙操，掣飛龍之奇引。垂幽蘭之游響，來楚妃

之絕歎。放鵾鷄之弄音，散白雪之清變。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

